
GOIERRI

BEASAIN »

Zallaren bisita
jasoko du etxean
Beasainek gaur

Denboraldiko seigarren nor-
gehiagokari aurre egiteko
Beasainen eta Zallaren arte-
ko partida izango da gaur
Loinatz futbol zelaian. Arra-
tsaldeko seietan hasiko da
partida. Momentu honetan
sailkapeneko zazpigarren to-
- kian daude Ifiaki Eskisabe-
len mutilak, 8 punturekin.

BEASAIN »

Senior mutilek
eta junior neskek
neurketak dituzte

BKL-ko senior mutilek eta ju-
nior neskek asteburu hone-
tan ekingo diote denboral-
diari. Seniorrek gaur jokatu-
ko dute, 16:00etan,
Donostiako Benta Berri tal-
dearen kontra. Junior nes-
kek, berriz, bihar dute hitzor-
dua. Eskoriatza izango dute
aurrez aurre. Bi partidak
etxetik kanpora dituzte.

GOIERRI »

Ordizian ibilitako
txirrindularien

bazkaria 28an

Ordiziako Txirrindulari El-
kartean ibilitako txirrindula-
riek bazkaria egingo dute hi-
laren 28an, Ataungo Bitor ja-
tetxean. Bertan izan nahi
dutenek hilaren 18a baino le-
hen eman behar dute izena.
Horretarako Marotias edota
Jokin Mujika dendetara jo
behar dute.

GABIRIA »

Bola txapelketa
jokatuko da gaur
Gabirian

Osinalde Elkarteak urtero
antolatzen duen herrialde
mailako bola txapelketa gaur
jokatuko da, Gabiriako udal
bolatokian.
17:00etatik 18:00etara da.
Lehen bost sailkatuentzat,
herritarrentzat eta gazteen-
tzat egongo dira sariak.

Izen-ematea .

TOMAS SALAZAR » AIZKORRI MENDIZALE ELKARTEKO KIDEA

«Mendi edo ibilaldi bakoitzak

bere historia dauka»

Urteetan zehar lan asko egin du Aizkorri Mendizale Elkartean
eta eskertza modura omenaldia jasoko du bihar Tomas Salazarrek

UXUA BARANDIARAN

Gustuko lekuan aldaparik ez
dagoela dio esaera zaharrak
eta ondo baino hobeto daki
hori Tomas Salazar (Irufiea,
1938) mendizaleak. Adinean
gora doan arren, denbora li-
brea duen guztietan mendira
joatea atsegin du. Hitzordua
jartzeko ere arratsaldea auke-
ratu zuen, goizeko mendi buel-
ta ez baitago ordezkatzerik.
Poztekoa izango da horrelako
omenaldia jasotzea, ezta?
Bai, baina ni ez naiz omenal-
dien eta horrelako gauzen oso
zalea. Duela gutxi Urrezko Ba-
rea jaso du Aizkorri Mendizale
Elkarteak, eta niri eman zida-
ten bere jabetza. Nik uste nuen
horrekin nahikoa izango zela
baina ez da hala izan. Dena
dela, eskertzekoa ere bada jen-
deak zuk eginiko lana omendu
nahi izatea. Aldi berean bizi-
tzan nire alboan egon direnei
ere eskerrak ematen dizkiet,
baita omenaldia antolatu dute-
nei ere.

HITZA

MENDIZALETASUNA

«Mendiari eskaintzen
diodan denbora ez dut
obligazio bezala
hartzen, afizio bezala
baizik»

Egun berezia izango da bihar.
Bai, hunkigarria. Bazkari legea
egingo dugu Liernin eta lagun
artean berriketan aritzeko au-
kera izango dugu.

Mendi irteerak antolatu, ma-
pak prestatu... lan asko egin
duzu Aizkorri Mendizale El-
kartean.

Bai, egia da. Planoak egiten,
gainera, erdi bromatan hasi
nintzen eta 1994. urteaz geroz-
tik 100dik gora dauzkat egi-

nak. Ibilbidearen nondik nora-

koa ere zehazten dut; iraupe-
na, zailtasuna... horretarako
ibilaldia egin behar dugun le-
kura joaten naiz, batzuetan
behin baino gehiagotan gaine-
ra. Inguru horretako historia

biltzen ere saiatzen naiz; mendi
edota irteera bakoitzak berea
dauka. Baserriarena, eskailera
batena... Horrez gain, besteak
beste, elkartearen urteko egu-
tegia ere zehazten ere jardun
dut, baita jubilatuen irteerak
antolatzen ere.

Modu batera edo bestera
denbora asko eskaintzen dio-
zu mendiarl, ezta?

Bai, baina pozik egiten dut, ez
da dirudien bezainbesteko
lana. Ez dut obligazio modura
hartzen, afizio bezala baizik.
Gainera jubilatu naizenetik asti
gehiago daukat horretarako.
Begibistakoa da oso gogoko
duzula mendia, zerk txoratu
zintuen?

Irufiean bizi nintzenean peria
bateko kide nintzen eta mendi
irteerak-eta antolatzeko taldea
osatu genuen. Orduan Pirinio-
etara eta inguruko mendietara
joaten hasi ginen. Lan arra-
zoiak tarteko hona etorri nin-
tzenean ere jarraitu egin nuen
zaletasunarekin, mendizale el-
karteko bazkide eginez.
Goierrik ere paraje eder asko
ditu. Horretaz konturatzen al
gara?

" Izugarrizko mendi ederrak

ditu eta jendea askotan kanpo-
rajoaten da etxean zer duen ja-
kin gabe. Eskualdeko mendile-
rro guztiak oso politak dira,
Aralar, Aizkorri... bakoitzak be-
rea dauka eta guztiak dira
ikusgarriak. v
Ibilaldi asko egin dituzu. Ba-
ten bat buruan gordetzen al
duzu arrazoi bereziren bate-
gatik?

Badut bat gogoan. Hildako
mendizale baten errautsak bo-
tatzera Ataun gainera igo gi-

nan Qactarrira ata hartan niri

nen, Sastarrira, eta bertan niri
esan zidaten errautsak bota-
tzeko. Oso berezia izan zen hori
niretzat.

Igo dituzun mendien zerren-
da luzea izango duzu...

Bai. Nik uste Gipuzkoako men-
di guztietan izan naizela. Nafa-
rroako askotan ere bai, Pirinio-
etan batik bat. Aragoiko mendi
dezente ezagutzen ditut eta Ka-
taluniako batzuk ere bai. Iru-
fiea inguruan ere asko ibilia
naiz, baita Araban eta Bizkaian
ere. Duela urte askotatik, gai-
nera, liburu batean agertzen zi-
ren mendietatik 100 igo nitue-
lako titulua jaso nuen.

Zein gomendio emango ze-
nieke mendizaleei?

Lehenik eta behin ondo presta-
tuta egon behar da. Oinetako
eta arropa ona eta baita jan-
edana ere. Dena dela, garran-
tzitsua da ahalik eta pisu gu-
txien gainean eramatea. Gaine-
ra, ezinbestekoa da jakitea ezin
denean ezin dela. Mendia ez da
mugituko eta beste batean
egin daiteke saiakera.




